
ᒫᑦᔨ ᓂᕿᑦᓯᐊᑐᒪᓂᕐᒧᑦ ᑕᕐᕿᒋᔭᐅᔪᖅ: 
ᖃᐅᔨᒋᑦ ᐱᐅᔫᓂᖏᓐᓂᑦ ᓂᖀᑦ 

 
 
ᑰᑦᔪᐊᖅ, ᒫᑦᔨ 2, 2018 – ᐊᕐᕌᒍᑕᒫᑦ, ᑕᕐᕿᖓᓂ ᒫᑦᔨᒥ ᐊᑑᑎᔭᐅᓲᖑᕗᖅ ᓂᕆᑦᓯᐊᓂᖅ ᓄᓇᕕᒻᒥᐅᓂᑦ 
ᑫᓪᓗᒋᐊᓪᓚᒐᓱᒍᑎᐅᑦᓱᓂ ᓂᕿᑦᓯᐊᑐᒪᓂᕐᓂᑦ. ᐅᓇᒋᐊᓪᓚᓗ, ᒫᒃᔨ 28 ᓂᕿᑐᐃᓐᓇᑐᕐᓂᒥ ᐅᓪᓗᖁᑎᒋᕙᐅᒃ. 
ᖃᐅᔨᒪᔪᐃᓐᓇᐅᒐᑦᑕ, ᓂᕿᑐᐃᓐᓀᑦ ᐃᓚᐅᓪᓚᕆᓂᖏᓐᓂᑦ ᓄᓇᕕᒻᒥᐅᑦ ᐃᓅᓯᖏᓐᓄᑦ. 
 
ᑕᒡᒐᓂ ᐊᕐᕌᒍᕐᒥ, ᓂᕿᑦᓯᐊᑐᒪᓂᐅᑉ ᑕᕐᕿᖓᓂ ᓄᐃᑕᑎᑦᓯᓗᐊᖕᖑᐊᓚᖓᔪᑦ "ᐱᐅᔫᓂᖏᓐᓂᑦ ᓂᖀᑦ" 
ᒪᑭᑕᑦᓯᐊᒍᑎᒋᑦᓱᒍ ᐅᓪᓗᓕᒫᒥ ᐃᓚᐅᒻᒥᑎᓪᓗᒋᑦ ᖃᐅᔨᒍᑎᒋᑦᓱᒍ, ᓯᕗᕐᖐᒍᑎᐅᑦᓱᓂ, ᐋᕐᖀᒍᑎᐅᑦᓱᓂ ᐊᒻᒪᓗ 
ᑲᓲᒪᖃᑎᒌᒍᑎᐅᓱᖑᑦᓱᓂᓗ. 
 
ᑖᒃᑯᐊ ᐱᑦᔪᑎᒋᓗᒋᑦ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᖏᑦ ᐃᓘᓐᓇᖏᓐᓂᑦ ᓄᓇᓕᓐᓂᑦ ᒫᓐᓇᓴᐅᑎᒋᒃ 
ᑮᓇᐅᔭᕐᑖᕋᓱᖁᔨᕗᑦ ᓱᖃᑦᓯᑎᑦᓯᒍᑎᐅᓛᕐᑐᓂᑦ ᒫᑦᔨᒥ. ᐅᓄᕐᓂᐹᖃᕈᓐᓇᑐᑦ $1000 ᐊᑕᐅᓯᕐᒧᑦ 
ᐱᓇᓱᐊᕐᑕᐅᔪᒧᑦ. ᐃᑲᔪᕐᓯᒍᑎᑦᓴᓂ ᐅᓐᓂᑑᑎᖃᕐᕕᐅᓛᕐᑐᑦ ᓄᓇᓖᑦ ᐃᓚᐅᔪᑦ ᖃᓄᐃᓗᕈᓐᓇᓂᖏᓐᓂᑦ 
ᑐᑭᓯᓇᕐᑎᓯᒍᑎᓂᑦ ᐱᓇᓱᐊᕐᑕᒥᓂᑦ ᐊᒻᒪᓗ ᓱᖃᑦᓯᒍᑎᑦᓴᓕᐅᕐᓗᑎᑦ ᐅᑦᑑᑎᒋᓗᒋᑦ ᐃᒐᒋᐅᕐᓴᑎᑦᓯᓃᑦ 
ᑭᓇᓕᒫᒃᑯᓄᓕᖓᔪᑦ, ᖃᓄᐃᓗᕆᐊᖃᕐᓂᒥᒃ ᐃᒐᒋᐅᕐᓴᑎᑦᓯᓂᖅ ᑐᓴᐅᑎᒃᑯᑦ, ᓄᓇᓕᒻᒥᐅᑦ ᓂᕆᖃᑎᒌᓐᓂᖏᑦ, 
ᕿᒥᕐᕈᖃᑎᒌᓐᓂᑦ ᓂᕿᓯᕕᓐᓂ ᓇᓪᓕᖏᓐᓂᑦ ᓂᕿᓂᑦ ᐃᓱᒪᑖᕈᑎᑦᓴᐅᓗᑎᑦ ᐃᒐᔭᐅᒍᓐᓇᑐᓂᑦ 
ᐊᑭᑐᔫᖕᖏᑐᓂᑦ, ᐃᓗᓯᕐᓱᓯᐊᕐᓂᒧᑦ ᐱᓕᐅᑎᓂᑦ ᐃᓕᓐᓂᐊᕕᓐᓂ, ᑲᑎᒪᓂᐊᕈᓰᑦ ᓂᕿᑐᐃᓐᓇᓂᑦ ᐃᒐᓂᕐᒥᒃ 
ᐊᓯᖏᓪᓗ. ᓄᑖᓂ ᐃᓱᒪᒋᔭᖃᕈᑦᓯ ᐊᑑᑎᔭᐅᒍᓐᓇᑐᓂᑦ ᐊᑑᑎᔭᐅᖁᔭᕗᑦ ᓄᐃᑕᑎᑦᓯᓂᕐᒧᑦ ᓂᕿᑦᓯᐊᑐᒪᓂᐅᑉ 
ᑕᕐᕿᖓᓂ ᐱᕕᓕᒫᖓᒍᑦ ᐱᐅᔫᑎᒐᓱᓪᓗᒍ. 
 
ᓱᖃᑦᓯᒍᑏᑦ ᓄᓇᓕᓕᒫᓄᓕᖓᓛᕐᑐᑦ: ᐊᖑᑎᓄᑦ, ᐊᕐᓇᓄᑦ, ᐃᓅᓱᑦᑐᑦ, ᐃᓄᑐᖃᕐᓄᑦ, ᐃᓚᒌᓄᑦ, ᐊᓈᓇᐅᔪᓄᑦ 
ᐃᓄᑐᑦᔨᔪᓄᑦ ᕿᑐᕐᖓᒥᓂᑦ, ᐱᐊᕋᑦᓴᓕᓐᓄᑦ ᐊᕐᓇᓄᑦ, ᐆᒪᔪᕐᓂᐊᑎᓄᑦ, ᐊᓯᖏᓪᓗ. ᓂᕿᑦᓯᐊᑐᒪᓂᐅᑉ ᑕᕐᕿᖓ 
ᐊᒻᒪᓗ ᓂᕿᑐᐃᓐᓇᑐᕐᓂᐅᑉ ᐅᓪᓗᖁᑎᖓ ᓄᓇᕕᒻᒥᐅᓕᒫᓄᓕᖓᔪᖅ, ᑫᓪᓗᑐᐃᒋᑦᓯ ᐊᕕᖃᑎᖃᑦᓯᐊᓂᕐᒥᒃ 
ᐊᒻᒪᓗ ᓄᓇᓕᒻᒥ ᐱᒋᐊᕐᑎᑕᓂᑦ, ᐊᒻᒪᓗ ᐃᑲᔪᕐᓯᓗᓯ ᑐᑭᓯᒪᓕᐅᒥᑎᑦᓯᓂᕐᒥᒃ ᓂᕿᓄᓕᖓᔪᓂᑦ 
ᖃᓄᐃᖕᖏᓯᐊᕐᑐᒥᒃ ᐃᓅᓯᖃᕐᓂᒥᒃ ᐃᓗᓯᕐᓱᓯᐊᕐᓂᒥᓗ ᐃᓅᓯᖃᕐᑎᓯᓂᕐᒧᑦ. 
 
ᐳᐃᒍᕐᑌᓕᒋᑦ, ᐃᓗᓯᕐᓱᓯᐊᕐᓂᖅ ᐱᒋᐊᕐᓂᖃᓱᖑᕗᖅ ᓂᕿᑦᓯᐊᑐᒪᓂᕐᒥᒃ. "ᓂᕿᑐᐃᓐᓀᑦ ᓄᑭᖃᕈᑎᑦᓯᐊᖑᕗᑦ 
ᐃᓄᓕᒫᓄᑦ. ᑖᓐᓇ ᐃᓕᒍᑎᑦᓴᓯᐊᖑᕗᖅ ᐃᑲᔪᕐᓯᒍᑎᖏᓐᓂᑦ ᓂᕿᑦᓯᐊᑐᒪᓂᕐᒥᒃ ᑎᒥᒧᑦ," ᐅᖃᕐᑐᕕᓂᖅ 
ᐋᓐᓂᐊᓯᐅᕐᑎᒪᕆᒃ ᕗᕋᓐᓱᐊᔅ ᐳᓵᕐ, ᑐᑭᒧᐊᑦᑎᓯᔨᒃ ᓇᐅᓕᒫᑦ ᖃᓄᐃᖕᖏᓯᐊᕆᐊᖃᕐᓂᖓᓂ ᐱᒍᑦᔨᕕᖓᓂ 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᓂ. 
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓇᐅᓕᒫᓂᒃ ᐱᒍᑦᔨᕗᑦ ᓄᐃᑕᕕᓂᖅ 1978ᒥ ᔦᒻᔅ ᐯ ᐊᒻᒪᓗ ᑯᐯᒃ 
ᑕᕐᕋᖓᓂ ᐊᖏᖃᑎᒌᒍᑎᖓᒍᑦ. ᑲᒪᒋᔭᑦᓴᔭᓕᒃ ᓄᓇᖁᑎᓕᒫᑲᓴᖓᓂᒃ ᑕᕐᕋᖓᓂ 55 ᐃᑰᑕᖓᓂ ᐱᒍᑦᔨᓗᑎᑦ 
ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᐃᓄᖁᑎᖏᓐᓂᑦ 14ᓂᑦ ᓄᓇᓕᓐᓃᑐᓂᑦ. 
 
 
 



ᑐᓴᕋᑦᓴᖅ 

	

 
– 30 – 

 
 

 
 

ᐱᓯᒪᔪᖅ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᓂ 

